
Issapportjat minn fondi mill-Gvern Awstraljan

Il-Mediċina: l-Għażla f’Idejk
Kemm taf dwar il-mediċina tiegħek?

Kont taf li hija għażla tiegħek x’mediċini tieħu u li inti għandek kontroll fuq 
x’tieħu?

Permezz ta’ dan il-fuljett, ser tkun kapaċi li jkollok rwol infurmat u attiv  
fid-deċiżjonijiet tiegħek dwar x’mediċini tieħu.



2  |   IN-NETWERK TA’ RAPPREŻENTANZA GĦAL PERSUNI ANZJANI

L-istorja ta’ Ray
Ray* mar lura fil-faċilità għall-kura 
tal-anzjani tiegħu.  It-tifla tiegħu Susan 
innotat li kien ingħata mediċina ġdida u 
ftakret fil-bidliet li rat f’Ray:

“F’dak l-istadju ma setax jimxi, ikaxkar 
saqajh biss, kien imdejjaq ħafna ħafna, jibki 
l-ħin kollu. U ma setax jibla’…Kien jgħid, 
Moħħi nfern għalija. Ma setax jieħu sehem 
f’konversazzjoni.”

Susan kienet disturbata immens bil-bidliet 
f’missierha, imma ma setgħetx tikkonvinċi 
lill-infermiera biex jieqfu jtuh il-mediċina. 
Iddeċidiet li tieħdu f’faċilità ġdida fejn 
beda mal-ewwel biex jaqta’ l-mediċina. 
Susan iddiskrevit il-bidla

“Issa reġa’ għal li kien. Huwa Irlandiż, 
b’aċċent qawwi Irlandiż, u hu jħobb 
idaħħak. Ċajtier ħafna. Iħobb joħroġ jiekol. 
Ta’ spiss nagħmlu picnic. Immorru għall-
mixjiet ħdejn il-baħar. Jekk ikun hemm 
il-mużika f’xi pub, immorru wara nofsinhar, 
meta ma jkunx għajjien ħafna.”

(Studju ta’ każijiet minn ADA Australia - “Fading 
Away: How Aged Care Facilities in Australia 
Chemically Restrain Older People with Dementia”, 
Human Rights Watch 2019)

Għal aktar informazzjoni u riżorsi, żur 
is-sit opan.org.au/yourchoice
opan.org.au  |  1800 700 600

www.opan.com.au/yourchoice
opan.com.au

Ma jimpurtax kemm għandek età jew 
x’kundizzjoni medika jista’ jkollok – inti 
dejjem għandek id-dritt li tkun involut 
fid- deċiżjonijiet dwar il-kura tiegħek.  Dan 
jinkludi deċiżjonijiet dwar il-mediċina 
tiegħek u kif tixtieq tgħix ħajtek.

Kull min hu involut fil-kura tiegħek irid 
jirrispetta d-drittijet tiegħek, kif ukoll 
il-valuri u preferenzi tiegħek – sew jekk 
ikun it-tabib tiegħek, infermier, min jieħu 
ħsiebek, il-familja, ħbieb jew rappreżentanti 
tiegħek.

Il-mediċini jista’ jkollhom rwol importanti 
biex jgħinuk tgħix komdu, tibqa’ sikur u tgħix 
aktar fit-tul. Madankollu, xi mediċini jistgħu 
ma jaħdmux kif mistenni, jistgħu jġiegħluk 
tħossok ma tiflaħx, u jistgħu joħolqu effetti 
sekondarji mhux mixtieqa jew bidliet fl-
imġieba. 

Inti għandek id-dritt li tiġi pprovdut 
b’informazzjoni dwar il-mediċina tiegħek, 
inkluż dwar kif taħdem u jekk hemmx effetti 
sekondarji potenzjali li jistgħu jħallu impatt 
fuq il-kwalità tal-ħajja tiegħek. 

Ħafna drabi hemm għażliet alternattivi 
ta’ trattament li jkunu aktar effettivi mill-
mediċina biex jissapportjawk. Huwa r-rwol 
tiegħek li tagħżel jekk il-mediċina hijiex 
tajba għalik. Xi drabi, dan jista’ jinkludi li 
tagħmel għażla infurmata biex tgħid le għal 
għażla ta’ mediċina rakkomandata. 

Ftakar, huwa d-dritt tiegħek li 
jkollok kontroll fuq il-mediċina 
tiegħek.

L-għażla f’idejk. Huwa d-dritt tiegħek.

✔

L-istorja ta’ Kevin
Kevin*, raġel f’faċilità għall-kura tal-anzjani 
f’żona rurali, kien isir frustrat ħafna għax 
kien maqful ġewwa. Kien jista’ jħares 
barra mit-tieqa imma ma kienx jitħalla  
joħroġ barra għax xi wħud minn dawk li 
jieħdu ħsiebu ħasbu li jkun aktar sikur għal 
persuna li tgħix bid-dimenzja.
Eventwalment, xi ħadd qal, “Ħallieh joħroġ 
u oqogħdlu għassa biss, ma jistax imur 
‘il bogħod. Kevin mexa lejn il-ġnien, sax-

xatba tal-wire prinċipali. Wara li waqaf 
hemmhekk u li qagħad iħares lejn il-baqar 
għal ftit, dar u b’mod kalm reġa’ daħal 
ġewwa. Kevin kien bidwi ħajtu kollha, u 
ried jiċċekkja l-baqar. Dik il-mixja kienet 
attività li tfisser ħafna għalih u xi ħaġa li 
seta’ jkompli jagħmel.

Il-bieb miftuħ kien aħjar minn doża ta’ 
mediċina.

Għażla infurmata hija meta tieħu deċiżjoni dwar il-kura 
medika tiegħek, jew il-kura tal-maħbub tiegħek, waqt li tkun 
taf u tifhem il-benefiċċji u r-riskji potenzjali involuti.

Huwa kemm id-dritt u kif ukoll ir-rwol tiegħek li tagħmel 
l-għażla li hi tajba għalik, jew għall-persuna li tieħu ħsieb, u li 
tibda jew twaqqaf xi mediċina. 

Għażla infurmata tfisser li tkun tista’:

ê	Tifhem għalfejn trid tieħu l-mediċina

ê Tifhem l-għażliet li għandek (inkluż li ma tieħux il-mediċina)
ê Tifhem ir-riskji u l-benefiċċji ta’ dawk l-għażliet

ê Tasal għal deċiżjoni kkunsidrata, mingħajr pressjoni żejda 
minn ħaddieħor 

ê Tikkomunika d-deċiżjoni tiegħek

ê Torganizza regolarment reviżjoni tal-pjan ta’ trattament 
tiegħek 

ê Ikollok diskussjonijiet kontinwi dwar il-mediċina tiegħek

Tista’ tgħid le u tagħżel li ma tieħux xi mediċina.

Tista’ wkoll tbiddel fehmtek fi kwalunkwe ħin, anke 
wara li tkun bdejt tieħu xi mediċina.

X’inhi għażla infurmata?

✔

✔

Kif tiddeċiedi x’inhu tajjeb għalik

Ibda ħu mediċina u ffissa data biex tirrevedi mat-
tabib/tim ta’ kura tas-saħħa.

IVA

Dan il-proċess jista’ jgħinek tiddiskuti l-mediċina tiegħek mat-tabib tiegħek u tagħmel għażliet 
infurmati dwar il-mediċina. Li tuża dan il-proċess jista’ jkun ta’ għajnuna wkoll għal xi mediċini li diġà 

qed tieħu jew li tixtieq tirrevedi.

X’mediċina hi rakkomandata? Ikkunsidra r-riskji u l-benefiċċji.

LE

Tkellem mat-tabib/tim ta’ kura tas-saħħa tiegħek 
dwar trattamenti alternattivi li jeżistu u dwar ir-riskji u 

l-benefiċċji ta’ kull għażla.

Irrevedi l-mediċina u kkunsidra  
l-effetti sekondarji.

IVA LE

Iffissa d-data għar-reviżjoni li jmiss  
biex terġa’ tevalwa kif sejra l-mediċina  

u tiddiskuti xi tħassib ġdid.

Iddeċiedi liema metodu ta’ trattament tixtieq tipprova 
u ibdih. Iffissa data biex tirrevedih mat-tabib/tim ta’ 

kura tas-saħħa tiegħek

Qed jaħdem għalija dan it-trattament?

IVA LE

X’inhi d-dijanjożi tiegħi? Għandi bżonn mediċina?

Irrid nipprova mediċina?

Nippreferi li ma nieħux din il-mediċina, u rrid 
nikkonsidra trattamenti alternattivi.

Qiegħda taħdem il-mediċina għalija?

L-effetti sekondarji  
huma minimi u  

din il-mediċina qiegħda 
taħdem sew.

Hemm effetti 
sekondarji  

negattivi jew m’hijiex 
effettiva.

Hemm effetti 
sekondarji 

negattivi jew 
m’hijiex effettiva.

Iffissa d-data għar-reviżjoni li 
jmiss biex terġa’ tevalwa kif 

sejjer it-trattament u tiddiskuti 
xi tħassib ġdid.

Ċerti mediċini jistgħu jibdlu l-ħsibijiet jew 
l-imġieba jew jista’ jkollhom impatt fil-ħajja 
tiegħek ta’ kuljum.

Dawn il-mediċini jissejħu psikotropiċi, imma 
jistgħu jkunu magħrufin b’ħafna ismijiet oħra.

Ħafna drabi dawn ġew użati żżejjed fl-
Awstralja fost l-anzjani u jista’ jkollhom effetti 
sekondarji serji.

Huwa importanti li tifhem x’inhuma 
dawn il-mediċini, għalfejn tista’ 
teħodhom u kif jistgħu jaffettwaw 

il-kapaċità tiegħek li tieħu deċiżjonijiet.

(Għal lista ta’ mediċini psikotropiċi komuni, 
żur is-sit: www.agedcarequality.gov.au/sites/
default/files/media/acqsc_psychotropic_
medications_v10_hr.pdf)

Mediċini  
psikotropiċi

✔

https://www.agedcarequality.gov.au/sites/default/files/media/acqsc_psychotropic_medications_v10_hr.pdf
https://www.agedcarequality.gov.au/sites/default/files/media/acqsc_psychotropic_medications_v10_hr.pdf
https://www.agedcarequality.gov.au/sites/default/files/media/acqsc_psychotropic_medications_v10_hr.pdf

X’inhi mediċina psikotropika?
ê	Mediċina psikotropika hija tip ta’ mediċina li taħdem fuq il-moħħ u li taffettwa il-

burdata, perċezzjoni, imġieba u l-ħsibijiet ta’ persuna. Ħafna drabi tiġi preskritta għal 
kundizzjonijiet ta’ saħħa mentali, inklużi dipressjoni, skiżofrenja u ansjetà.

ê	Dawn il-mediċini meta jittieħdu jistgħu jimmaniġġjaw kundizzjonijiet ta’ saħħa 
mentali serji b’mod effettiv, imma jistgħu jġiegħlu xi persuni jħossuhom konfużi, bla 
direzzjoni, fi stat ta’ paniku jew imbeżża’.

Meta għandi nieħu  
dawn il-mediċini?
ê	Ikun hemm każijiet meta dawn il-mediċini 

jkunu xierqa għall-kundizzjoni medika 
ta’ persuna, bħal meta qed jesperjenzaw 
aġitazzjoni, dipressjoni, aggressjoni u 
psikożi serja, li jistgħu jpoġġuk f’riskju ta’ 
ħsara.

ê	Dawn il-mediċini għandhom jintużaw biss 
f’ċirkostanzi speċifiċi. Meta jintużaw biex 
jikkontrollaw l-imġieba ta’ persuna, u 
mhux għal trattament, dan jissejjaħ trażżin 
kimiku.

ê	Meta qed tieħu dawn il-mediċini, iridu 
jiġu sorveljati mill-qrib u reveduti fuq bażi 
regolari.

  

 

Mediċini  
psikotropiċi

X’jista’ jiġri jekk nieħu dawn il-
mediċini?
ê L-evidenza turi li l-mediċini 

psikotropiċi jistgħu jikkawżaw aktar 
waqgħat, ksur u konfużjoni fost 
persuni anzjani, kif ukoll riskju akbar 
ta’ pulmonite, puplesija u mewt 
bikrija. 

ê Dawn il-mediċini jistgħu anke inaqqsu 
s-sensibilizzazzjoni tiegħek, il-ħila 
kif tagħmilha man-nies u l-kapaċità li 
tesperjenza ferħ u l-kwalità tal-ħajja 
– li jista’ jirriżulta li tħossok iżolat,  
diżorjentat jew imdejjaq.

ê Huwa importanti li ssaqsi mistoqsijiet 
dwar l-effetti sekondarji potenzjali ta’ 
kwalunkwe mediċina li t-tabib tiegħek 
jirrakkomanda, biex inti tkun tista’ 
tifhem l-impatt li din il-mediċina ser 
ikollha fuq ġismek.

Hemm alternattivi għall-
mediċina?
F’ċerti każijiet,forsi tkun trid tipprova għażla li m’hijiex 
mediċina minflok li tieħu mediċina ġdida.

Xi kundizzjonijet mediċi jistgħu jikkawżaw bidliet fl-imġieba. 
Forsi qed tħossok anzjuż dwar il-bidliet li nnuttajt.

Hemm riżorsi biex jissapportjawk, li jistgħu jgħinuk biex tifhem 
il-bidliet li qed tesperjenza u tidentifika x’inhu li qed jikkawża 
dawk il-bidliet. Staqsi dwar l-alternattivi.  

Trattamenti alternattivi bħal meditazzjoni, mużika 
u sapport permezz ta’ counselling jistgħu jgħinuk 
timmaniġġja l-kundizzjoni tiegħek.

L-istorja ta’ Joseph
Joseph* kien qed jirkupra minn puplesija serja fl-isptar. Ta’ 
spiss kien jisma’ tobba u infermiera madwar is-sodda tiegħu 
jitkellmu fuqu u fuq il-futur tiegħu u jitkellmu wkoll mal-
membri tal-familja waqt li jinjorawh.

It-tifla ta’ Joseph qalet, “Meta sar aggressiv ħafna magħhom, 
tpoġġa fuq mediċini antipsikotiċi. Wara li żortu darbtejn, 
kien kapaċi jispjegali kemm kien jobgħod li jiġi injorat u li 
qed jitkellmu fuqu ma’ ħaddieħor. Irnexxieli nikkonvinċi lill-
impjegati ta’ l-isptar li seta’ jifhem dak kollu li kienu qegħdin 
jgħidu allavolja ma setax jitkellem sew u kien paralizzat. 
Ladarba Joseph ġie inkluż fid-diskussjonijiet dwar saħħtu u 
l-futur tiegħu, huwa reġa’ sar kalm.”  

✔

Min jieħu deċiżjonijiet għalija?

Għandek bżonn taf aktar dwar sapport jew 
sostituzzjoni fejn jirrigwarda teħid ta’ deċiżjonijiet? 

Huwa importanti li tippjana bil-
quddiem u tiddiskuti l-kura medika 
u l-għażliet ta’ mediċini tiegħek mal-
maħbubin tiegħek.

Ikun hemm xi drabi meta tkun tixtieq 
tfittex għajnuna u sapport minn 
ħaddieħor biex tieħu deċiżjoni dwar 
l-għażliet tiegħek ta’ trattament. 
Ikun hemm drabi oħra meta jkollok 
bżonn xi ħadd li tafda biex jieħu dik 
id-deċiżjoni għalik, ibbażata fuq il-valuri 
u preferenzi tiegħek, u fuq dak li kieku 
tixtieq.  

Għalhekk għandek ikollok 
konversazzjoni magħhom issa, biex 
huma jkunu jafu x’deċiżjonijet jieħdu 

f’ismek jekk ikollhom jagħmlu dan fil-
futur. 

Huwa importanti li kulħadd ikollu 
din il-konversazzjoni mal-maħbubin 
tagħhom, imma speċjalment jekk forsi 
qiegħed f’riskju li titlef il-kapaċità 
tiegħek li tieħu deċiżjonijiet fil-futur.

Tista’ tagħżel min jitkellem 
għalik. Min jissapportjak jew 
min jieħu deċiżjonijiet għalik 

jista’ jkun membru tal-familja, min 
jieħu ħsiebek, ħabib, rappreżentant 
jew persuna ta’ sapport – għandu jkun 
xi ħadd li tafda.

✔

Min jieħu deċiżjonijiet għalik jista’ jkun 
magħruf bħala l-persuna responsabbli, 
gwardjan legali jew prokuratur, skont 
f’liema stat jew territorju toqgħod.

Ir-rwol tagħhom hu li jieħdu in 
konsiderazzjoni l-valuri u x-xewqat 
tiegħek meta jieħdu deċiżjonijiet 
fuq it-trattament u mediċini tiegħek, 
f’każ li ma tistax tibqa’ tieħu dawn id-
deċiżjonijiet inti stess.

Għal aktar informazzjoni, żur 
dawn is-siti li ġejjin:

ADACAS Advocacy
adacas.org.au/supported-decision-
making/supported-decision-making/ 

Advance Care Planning Australia
advancecareplanning.org.au

http://www.adacas.org.au/supported-decision-making/supported-decision-making/
http://www.adacas.org.au/supported-decision-making/supported-decision-making/
http://www.advancecareplanning.org.au
www.advancecareplanning.org.au

Mistoqsijiet li għandek issaqsi 
dwar il-mediċini tiegħek
Meta jmissek iżżur it-tabib tiegħek, ħu din il-
lista ta’ mistoqsijiet miegħek.

Dawn il-mistoqsijiet huma ta’ għajnuna wkoll biex 
tirrevedi l-mediċina li qiegħed tieħu.

ê X’qed nieħu?

ê Kif suppost qed tgħini?

ê X’inhuma l-effetti sekondarji?

ê X’jiġri jekk ma noħodhiex?

ê X’inhuma l-alternattivi (inklużi alternattivi li 
m’humiex mediċini)?

ê Meta jistgħu jiġu riveduti l-mediċini tiegħi?

Dawn huma xi mistoqsijiet importanti oħrajn 
li forsi trid issaqsi:

ê X’inhi d-dijanjożi tiegħi?

ê X’inhuma l-benefiċċji li nieħu din il-mediċina?

ê X’inhuma r-riskji li nieħu din il-mediċina?

ê Din il-mediċina ser taffettwa kif ngħix ħajti?

ê Għal kemm żmien irrid nieħu din il-mediċina?

ê Kemm tiswa din il-mediċina?

ê X’nista’ nagħmel jekk qed ikolli diffikultà biex 
nifhem il-kundizzjoni jew l-għażliet ta’ trattament 
tiegħi?

✔
Għandek issaqsi dawn il-mistoqsijiet anke 
fuq kwalunkwe mediċina li diġà qed tieħu. 
Qatt m’hu tard li ssaqsi.

Xi rwol għandha kull persuna fil-proċess 
ta’ teħid ta’ deċiżjonijiet? 

X’inhu r-rwol tiegħi?
ê	Biex tagħmel għażla infurmata dwar l-għażliet ta’ 

trattament u mediċina tiegħek, u kif tixtieq tgħix 
ħajtek.

Ftakar, huwa dejjem id-dritt u r-rwol tiegħek li 
tieħu d-deċiżjoni finali.✔

X’inhu rwol ta’ l-ispiżjar?
ê	Biex jissapportjak fl-immaniġġjar tal-mediċini 

tiegħek.

ê	Biex jirrevedi l-mediċini tiegħek u jiddiskuti kif qed 
jaħdmu għalik.

ê	Biex jissupplixxi l-mediċina korretta.

X’inhu r-rwol tat-tabib tiegħi?
ê	Li jippreżenta għażliet ta’ trattamenti li jistgħu jkunu 

ta’ benefiċċju mediku għalik, b’mod li inti u min 
jieħu deċiżjonijiet għalik tistgħu tifhmu.

ê	Biex jipprovdi lilek jew lil min jieħu deċiżjonijiet 
għalik informazzjoni ċara dwar il-mediċini tiegħek.

ê	Biex jippreskrivi l-mediċina tiegħek wara li tagħti 
l-kunsens tiegħek għaliha, li jirrevediha regolarment 
u joqgħod attent għall-effetti sekondarji.

X’inhu r-rwol ta’ min jieħu deċiżjonijiet 
għalija?
ê	Li jieħu deċiżjoni infurmata dwar l-għażliet tiegħek 

ta’ trattamenti u mediċini, meta tkun tlift il-kapaċità 
li tagħmel dan, skont id-deċiżjoni li kieku kont tieħu.

ê	Li jieħu din id-deċiżjoni skont il-valuri u x-xewqat li 
inti esprimejt.

X’inhu r-rwol tal-fornitur tal-kura tal-
anzjani?
ê	Biex jissapportja lilek jew lil min jieħu deċiżjonijiet 

għalik biex tagħmel għażla infurmata dwar l-għażliet 
tiegħek ta’ trattamenti u mediċini u biex jiffaċilita 
diskussjonijiet u reviżjonijiet kontinwi.

ê	Biex jipprovdilek kura u sapport iffokata fuq il-
persuna

ê	Li jimxi mal-Karta tad-Drittijiet tal-Kura tal-Anzjani 
(Charter of Aged Care Rights).



18  |   IN-NETWERK TA’ RAPPREŻENTANZA GĦAL PERSUNI ANZJANI

Teżisti l-għajnuna
  Jekk għandek bżonn ta’  
 interpretu:

Avża lill-avukat tal-kura tal-anzjani 
jew lill-Kummissjoni meta ċċempel, 
jew ċempel direttament lis-Servizz 
ta’ Traduzzjoni u Interpretazzjoni  
(Translating and Interpreting 
Service) fuq 131 450 u itlobhom biex 
iqabbduk huma. 

Jekk għandek 
impediment fis-smigħ 
jew biex titkellem:

Jekk trid tista’ tagħmel kuntatt 
permezz tan-National Relay Service:

Dawk li jużaw it-TTY: 1800 555 677
Dawk li jużaw Tkellem u Isma’ (Speak 
and Listen): 1800 555 727
Dawk li jużaw l-internet relay: aqbad 
man-National Relay Service u daħħal 
in-numru tat-telefon tal-linja tal-
avokatura jew tal-Kummissjoni. 

Ftakar, huwa d-dritt tiegħek 
li tkun infurmat u li jkollok 
kontroll fuq il-mediċina 
tiegħek. Għal aktar 

informazzjoni u riżorsi fuq il-persuni 
anzjani u l-mediċini, żur l-OPAN fis-sit 
opan.org.au/yourchoice  
jew ċempel 1800 700 600.

✔

Jekk inti mħasseb dwar il-mediċina li inti 
jew il-maħbub tiegħek qed jieħu, l-ewwel 
għandek tkellem lit-tabib jew il-fornitur 
tal-kura tal-anzjani. Hija responsabbiltà 
tagħhom li jisimgħu t-tħassib tiegħek u 
jiddiskutu miegħek l-għażliet tiegħek.

Jekk m’intix tirċievi l-informazzjoni kollha 
li għandek bżonn dwar il-mediċina tiegħek, 
għandek id-dritt li titkellem ma’ xi ħadd li ser 
itik din l-informazzjoni.

Għal aktar sapport fuq dan:
1) Tista’ titlob appuntament mat-tabib 

tiegħek, jew itlob għal reviżjoni minn 
speċjalista jew għal opinjoni oħra. 

2) Jekk qed tirċievi kura klinika f‘darek jew 
tinsab f’dar għall-kura tal-anzjani, tista’ 
titlob formalment għal  laqgħa dwar il-każ 
tiegħek jew għal reviżjoni tal-mediċini ma’ 
min jipprovdilek is-servizz.

3) Tista’ tfittex sapport b’xejn u indipendenti 
billi tikkuntattja l-OPAN, in-Netwerk ta’ 
Rappreżentanza għal Persuni Anzjani 
(Older Persons Advocacy Network 
(OPAN) fuq 1800 700 600 jew billi żżur 
is-sit opan.org.au

4) Jew tista’ tressaq ilment ma’ l- Aged 
Care Quality &  Safety Commission 
billi ċċempel 1800 951 822  jew onlajn 
fis-sit agedcarequality.gov.au/making-
complaint

opan.com.au/yourchoice
www.opan.com.au
agedcarequality.gov.au/making-complaint
agedcarequality.gov.au/making-complaint

Tista’ ssib dawn ir-riżorsi li ġejjin ta’ għajnuna

healthdirect tipprovdi informazzjoni 
u pariri b’xejn u ta’ min jafdahom fuq 
is-saħħa. 

healthdirect.gov.au/medicines
1800 022 222
Telefonata bla ħlas: 24 siegħa, 7t’ijiem 
fil-ġimgħa. Teżisti informazzjoni 
b’diversi lingwi.

Organizzazzjoni nazzjonali li 
tissapportja persuni li jgħixu bid-
dimenzja, u lill-familji tagħhom u lil min 
jieħu ħsiebhom.

dementia.org.au
1800 100 500

Id-Dementia Support Australia taħdem 
biex ittejjeb il-kwalità tal-ħajja ta’ 
persuni li jgħixu bid-dimenzja, u ta’ min 
jieħu ħsiebhom.

dementia.com.au
1800 699 799 

NPS MedicineWise tibqa’ impenjata 
li tissapportja l-użu tajjeb tal-mediċini 
biex ittejjeb id-deċiżjonijiet u r-riżultati 
tas-saħħa fl-Awstralja.

nps.org.au 
02 8217 8700

Care4Dementia App
Din l-app tinstab biss fl-App Store għall-
iPhone u l-iPad.

apps.apple.com/au/app/
care4dementia/id1029281368

Servizzi ta’ avokatura b’xejn, 
indipendenti u kunfidenzjali  biex 
jgħinuk tqajjem u tindirizza kwistjonijiet 
dwar il-kura tal-anzjani. 

Għal aktar informazzjoni u riżorsi, żur 
is-sit opan.org.au/yourchoice
opan.org.au
1800 700 600

healthdirect.gov.au/medicines
www.dementia.org.au
www.dementia.com.au/
www.nps.org.au
https://apps.apple.com/au/app/care4dementia/id1029281368
https://apps.apple.com/au/app/care4dementia/id1029281368
www.opan.com.au/yourchoice
opan.com.au

